www.adega.gallrevistacerna ESPECIAL VAGA EOLICA

A. Tarabelada

Ribeira Sacra

Amigos da Te

Recollida colectiva de lixo nun regato.

Vivir nun paraiso cheo de riquezas non ¢ facil, especialmente cando
estas non son recofiecidas por boa parte da poboacion, nin urbana nin
rural. O feito de vivir no rural non implica ter del unha vision “idilica”. Hai
quen mira ao bosque e s6 ve madeira. Non ve arbores, refuxio, recursos
ou alimento de tantas especies (incluida a humana). As riquezas que
forman parte da nosa contorna e que son os nosos territorios, son
basicas para a sustentabilidade da Vida; alimento, auga e osixeno
que debemos compartir en equilibrio con outras especies. Para que
siga sendo un paraiso debemos respectar e defender os dereitos da
natureza, o procomun: todas esas riquezas que forman parte da Terra,
bens tanxibles ou intanxibles, que por ser de orixe natural non son de
ninguén ou son de todas as persoas e seres que a habitan.

Hai outras visions que vén ao rural soamente como un xacemento de
recursos a explotar, como unha enorme zona de sacrificio que pode
dar resposta a unha demanda de enerxia, cada vez mais esixente,
especialmente das cidades. Este enfoque mercantil e urbanocentrista,

VIVIR NO PARAISO

M? Teresa Muiiz e Jose M? Cofreces*

obsesionado cos indices de produtividade e os grandes beneficios
por encima de todo, considera as zonas rurais (un 86% de Espafia’)
un baleiro perfecto para instalar poligonos industriais disfrazados de
enerxia verde: “sefioros”, 0 vento sera renovable pero as toneladas de
ferro e os impactos xerados nos pobos, non o son.

Invadennos politicas extractivistas e centos de macroproxectos edlicos
(entre outros espolios naturais) que ameazan o territorio agora mesmo.
Sabemos cales son as desfeitas ambientais, culturais e patrimoniais
que xeran, os impactos na biodiversidade, na saide humana e animal,
sabemos que se desvaloriza a terra, que perdemos superficie agraria
(til ano tras ano e queda pouca xa, que o chan ristico/agrario pasa a ser
industrial (sen opcions de futuro), que todxs perdemos na loita contra
a crise climatica, que favorece o despoboamento e o abandono das
aldeas, que nin as vacas queren comer preto deses xigantes de ferro
plantados nos seus pastos...

Este enfoque colonialista pretende seguir aumentando o capital de
grandes multinacionais e concentrando o poder nas mans de sempre,
usando todo recurso ao seu alcance, legal ou non. Estes manipuladores
da vida compran vontades na zona onde se queren implantar, con
promesas de emprego que non se cumpren (Son poucos e temporais) e
compensando soamente en difieiro porque non son capaces de pagar o
seu valorreal: non distinguen entre valor e prezo. Se a sllia macroindustria
invade as nosas montafias, sera sen retorno nin beneficio para os seus
habitantes, pouco mais que uns euros prestados (que teran que ir
devolvendo en préximos recibos da luz). E se non funciona polas boas,
sempre poden recorrer & expropiacion como mecanismo para aumentar
0 seu poder econdmico e explotacién de recursos sen limite...

Xeralmente, estes macroproxectos estan amparados por institucions
que se inclinan ante o “deus da economia de mercado” e permiten
que o procomun pase a mans deses poucos investidores. Institucions
que son cémplices, facilitando tramites que favorecen o espolio por
cumprir obxectivos puramente econémicos, facilitando unha via rapida

cerna n® 86 - 2021 - 47



Xosema

ESPECIAL VAGA EOLICA

; '-_,?:' :}f";ﬁt

T TR e

www.adega.gal/revistacerna

e &“

Vista parcial do parque de Paxareiras (Carnota), area cuxo valor paisaxistico e ambiental fica xa comprometido polas instalacions eélicas.

para macrodestrozos, alegando interese publico pero distorsionando
a informacion e impedindo a participacion das persoas que habitan
o territorio nas decisidns, dando luz verde ao espolio en nome do
progreso. Outra vez.

OUTROS PROBLEMAS NO PARAISO

Ainvasion edlica é s6 outra ameaza que atravesa o noso territorio pero
hai mais: os nosos rios afogan contaminados por montafias de plastico
do que nin os fabricantes se responsabilizan (esta é a verdadeira
economia mergullada, busca a realidade oculta de Ecoembes en
Greenpeace), os regatos e bosques Usanse como vertedoiros ilegais,
as presas imposibilitan a libre circulacion das especies nos canles
naturais, as arbores enferman... Esta agresién continua sucede ante
a impotencia ou cegueira dos concellos, que perderon capacidade de
xestion e carecen de estratexias sostibles a longo prazo.

Ademais das carencias que xa sofre o rural, nos poucos colexios
que quedan ensinanse técnicas e tecnoloxias que nada tefien que
ver co territorio. Non se aprende sobre as suas riquezas, sobre
as oportunidades dunha xestion sostible dos recursos locais ou a
soberania alimentaria. Non se fomenta o arraigamento ou a conciencia
de territorio. Ao contrario, edlcaselles para emigrar & cidade canto
antes e ata entdn encérraselles en pequenas aulas, onde se lles aliena
e desconecta da aula mais impresionante: a Natureza. Hai que pofier
en valor 0s recursos que nos rodean e sacalos da sua invisibilidade,
traballando a agroecoloxia, a silvicultura, os bosque comestibles,
recuperando os castifieiros centenarios do abandono, aproveitando os
recursos endoxenos, reconstruindo e rehabitando as aldeas, apoiando
artesanxs locais, os mercados alternativos e solidarios, os poucos
restos de ganderia extensiva e pequenas explotacions familiares que
van desaparecendo como consecuencia de apostar por un modelo
industrial intensivo...

As macrogranxas son outro dos grandes problemas que destrlien
o territorio: miles de porcos/pitos/pavos comprimidos en fabricas de
carne, naves situadas en sitios estratéxicos pola sta necesidade de
auga (sempre preto de rios e mananciais), onde a xestion de residuos
adoita ser precaria € contaminan impunemente as nosas terras e leitos
naturais. Producién de carne rapida para Europa mentres as terras non
dan abasto para absorber toda a “merda toxica” que xera esta industria
(segue a Plataforma Auga Limpa Xa para saber mais).

TRANSICION ECOLOXICA E DECRECEMENTO

Para falar dunha transicion ecoloxica e xusta non soamente haberia
que ter en conta as enerxias renovables senén tamén como e de
onde proceden, que impactos se xeran ao extraer os materiais na sta

orixe, de que maneira se procesan, como se fraen ata aqui, como se
reciclan cando acaba a sta vida util, que riscos implica o incendio dunha
turbina xigante a 500 metros dunha casa rural... Para profundar hai que
cuestionar radicalmente o sistema de mercado e traballar na alternativa:
a forma en que vivimos é realmente sostible? Seguir producindo
e consumindo coma se os recursos do planeta fosen infinitos supon
correr cara ao ecocidio?. Sabemos que o decrecemento é inevitable,
necesitamos desmercantilizar o territorio, orientar a vida e o sistema a
sustentabilidade real, non ao crecemento do mercado.

E urxente que haxa un verdadeiro debate aberto e participativo sobre
a transicion ecoldxica que o planeta. Facilitar o encontro social entre
a cidadania e os axentes implicados porque, ata 0 de agora, esta a
decidirse sobre 0 procomin pero soamente participan os poderes
publicos e grandes corporaciéns. Onde esta a participacion cidada?
Hai que incluir a TODA a poboacién nos temas de interese publico e
informar das verdadeiras implicaciéns que supofien estas agresions
ao territorio. Non se pode tolerar implantar macroparques eélicos sen
informar a vecifianza que vai vivir con eles.

Hai que facer resistencia, organizarse e tomar conciencia do que xa
esta pasando (do que ainda podemos parar!). Esixir presenza publica
e debate social para tratar cuestiéns como por que se queren implantar
aqui, de slpeto e con tanta urxencia? Sabemos que se esta sacrificando
realmente, incluidas as implicacions a longo prazo? Para que ou para
quen se necesita consumir mais? Os muifios quérense implantar aqui
pero canta enerxia queda no territorio? Cales son os beneficios exactos
e para quen? Este modelo de desenvolvemento enerxético é realmente
sostible? Ten en conta os limites fisicos e ambientais do planeta?
Favorece o abandono do rural? Que implicacions ten para as xeracions
futuras? Producimos para soster as industrias fosiles ou para as persoas?
Por que non se aposta polas comunidades enerxéticas e o autoconsumo?
Se todo é tan eco, renovable e marabilloso por que non son transparentes
e comparten as verdadeiras consecuencias para o rural?

As cidades, polo seu modelo de acumulacién humana, xestion de
residuos, nula producion de alimentos... xa son insostibles®. As
verdadeiras riquezas estan no territorio rural: aliméntanos, provéenos
de auga, de osixeno e doutros elementos necesarios para a vida. Se
perdemos o territorio perdémolo todo. Hai quen sostén que o verdadeiro
asunto non é a Espafia baleirada senon a Espafia chea. En calquera
caso, para solucionar ambos os problemas (a superpoboacion urbana e
o0 despoboamento rural), pédese reverter o éxodo que baleirou 0 campo
hai décadas, volver a terra, regresar para xestionar o territorio, recuperar
miles de vivendas baleiras e hortas abandonadas, producir alimentos
ecoloxicos e de proximidade loitando asi contra a crise climatica.



https://es.greenpeace.org/es/noticias/estas-5-mentiras-de-ecoembes-te-van-a-sorprender/
https://twitter.com/AugaLimpa
https://stopecocidio.org/

Mobilizacion en Castro Caldelas no 11D contra a invasion edlica.

Xestionar o procomuin, os montes comunais, 0os bosques autdctonos...
Pero para que o retorno ao rural sexa posible necesitamos que se
implante a renda basica e suficiente, entre outras estratexias integrais
que xa estdn a funcionar noutros municipios*. As administraciéns
coordinadas entre as aldeas e as cidades poden e deben facilitar, sen
burocracias esaxeradas, os procesos de reconstrucion e adaptacion das
vivendas baleiras. Nin xente sen casa, nin casas sen xente. Solucions
sostibles, viables e ademais rendibles.

ARESPOSTA DA POBOACION DE CASTRO CALDELAS

En Castro Caldelas e arredores estamos a organizarnos para resistir
de xeito colectivo 4s ameazas que nos choven. Imos aprendendo
sobre alegaciéns e tecnicismos as alancadas, contactamos con outras
redes e grupos locais como Eiqui edlicos non, compartimos recursos,
falamos co concello e a comunidade de montes, acordamos situarnos
a nivel local en contra da proposta eélica, organizamos charlas e actos
publicos, manifestamonos...

Seremos pouca poboacion no rural galego, pero cada vez mais
consciente dos efectos que esta xestion industrial ten sobre as nosas
vidas. A poboacion urbana seguird subindo en detrimento das zonas
rurais mentres non salgamos do urbanocentrismo intelectual, psicoléxico
e economizo. O despoboamento (e o seu extremo) & problema de todxs.
0 16% da poboacion ocupamos 0 84% do territorio espafiol na chamada
Espana baleirada, somos poucas persoas facendo resistencia e encima
estamos dispersxs e mal conectados, en todos os sentidos.

Queremos pofier en valor o esforzo que fixeron mais de 5000 persoas o
11 de decembro de 2021, Dia Mundial das Montafias, ao manifestarse
contra a invasién edlica; &s 50 persoas que apareceron en Castro

Imaxe aérea nocturna dos focos onde mais enerxia se consume.

Caldelas e as poucas ou moitas persoas desde outros recunchos do
rural galego. Sen dibida, estamos a favor das enerxias renovables pero
rexeitamos por completo 0 modelo de desenvolvemento salvaxe que
se esta impofiendo. Apostamos polas politicas locais que inclian as
comunidades enerxéticas e o autoconsumo (descarga a guia de Amigos
da Terra aqui). Esiximos participacion cidada nas decisiéns que implican
0 procomin porque, se pofiemos a vida no centro, non vale todo nin a
calquera prezo. Pedimos unha moratoria real de todos os proxectos en
tramite ata que se aclare a situacion e unha transicion ecoloxica xusta e
sostible (en todos os seus procesos), non falsas promesas e solucions
do mercado.

REFERENCIAS
'Agrinfo n.° 31 sobre demografia de la poblacion rural en 2020.

2 Literalmente significa “matar el propio hogar”. www.stopecocidio.org

3“La Espaiia llena: sobre la radical insostenibilidad de las ciudades”. Gustavo
Duch. Revista soberania alimentaria, biodiversidad y culturas n.° 34 Fuente:
https://soberaniaalimentaria.info/

*“Ni gente sin casas, ni casas sin gente”. Analia Plaza. Revista Salvaje n.° 3

*Socias de Tarabelada, asociacion cultural e ambiental de Castro Caldelas, e
integrantes do grupo local de Amigos da Terra Ribeira Sacra. Xunto ao resto de
asociacions e colectivos, forman parte da Coordinadora Eélica Asi Non.

https://www.facebook.com/LivresDeEolicos
https://amigosdaterra.net/info/160415_adt/2021/05/11/lanzamos-unha-guia-para-crear-comunidades-enerxeticas-e-impulsar-a-enerxia-comunitaria-renovable/
https://www.instagram.com/tarabelada/



